
Punimi éshté konceptuar dhe strukturuar né shtaté kapituj qé paraprihen
nga njé Parathénie. Kjo Parathénie shérben si pjesa paragitése té& punimit, e
punés sé béré pér realizimin e tij, e bazés teorike, e literaturés sé shfrytézuar,
si edhe e burimeve té Iéndés. Gjithashtu né kété syth béhet edhe paragitja e
géllimit dhe e objektit t& studimit, metodologjia e ndjekur, si edhe céshtjet
kryesore té ¢do kapitulli.

Né Kreu I, té titulluar Sistemi foljor né gjuhén shqgipe, grupimet
Kryesore jané paré dukuri té pérgjithshme pér kété grup paradigmatik njésish,
duke u ndalur mé véshtrime morfo-semantike e né klasifikime taksonimike.

Né Kreu II, té titulluar Dukuria e antonimisé né gjuhén shgipe, jané
paraqitur ¢éshtje gqé lidhen me antoniminé leksikore né gjuhén toné dhe né
literaturén shkencore botérore, duke u ndalur konkretisht né ¢éshtje té tilla, si
Relacionet leksikore e semantike, Relacioni i kundérvénies: antonimia,
Antonimia dhe poliantonimia; enantiosemia.

Né Kreu Ill, té titulluar Pasgyrimi leksikografik i antonimisé né
fjalorét shpjegues té shqipes, kemi kaluar drejtpérdrejt né I&ndé leksikore e
semantike né fjalorét shpjegues té shgipes dhe né njé fjalor tematik
antonimesh.

Né Kreu IV, té titulluar Vecori té antonimisé foljore te Fjalori i gjuhés
shqipe, 2006, duke synuar té paragesim vlerat e kétij fjalori edhe pér fushén qé
po trajtojmé, jemi ndalur né dukuri té tilla si, FGjSh 2006 dhe vlerat leksikore
e semantike; FGjSh, 2006, si fjalor ¢cerdhor; Antonimia te foljet e parme;
Antonimia te foljet jo t& parme (Antonimia te foljet e prejardhura, Antonimia
te foljet e pérbéra, Antonimia te foljet e pérngjitura).

Né Kreu V, té titulluar Véshtrim semantik i antonimisé foljore né
rrafshin sinkronik né Fjalorin e gjuhés shqipe, 2006, kemi analizuar shumé
dukuri antonimike si tipologji kuptimore: Antonimia né kuptimet e para,
kryesore, t& miréfillta, Antonimia né kuptimet e prejardhura, Antonimia né
kuptimet e drejtpérdrejta, Antonimia né kuptimet e figurshme, Antonimia né
kuptimet konkrete, Antonimia né kuptimet abstrakte, Antonimia né kuptimet e
pérgjithshme, Antonimia né kuptimet e gjalla, Antonimia né kuptimet e
vjetruara, Antonimia né kuptimet e normative, Antonimia né Kkuptimet
dialektore, krahinore etj.

Né Kreu VI, té titulluar Fjaléformimi e prejardhja kuptimore te foljet
dhe dukuria e antonimisé né Fjalorin e gjuhés shqipe, 2006, kemi paré

shkurt Aftésité fjaléformuese té foljes né gjuhén shgipe dhe Mbartja e
antonimisé nga foljet te fjalét e formuara prej saj.

Punimi éshté pajisur dhe me Pérfundime gé jané si pérmbledhje, por
edhe si dukuri e probleme gé lidhen me tematikén e punimit. Gjithashtu né
fund té punimit t€ mikrotezés kemi dhéné edhe Bibliografiné e veprave
shkencore té shfrytézuara gjaté pérgatitjes sé saj.

Qéllimi i kryesor i punimit toné ka qgené qé té trajtojé relacionin
semantik té kundérvénies kuptimore (ose té antonimisé) né sistemin foljor té
shqipes bashkékohore, né njé fjalor shumé té pérdorshém, si éshté Fjalori i
gjuhés shqipe, 2006, duke u pérpjekur té japim dukuri tipologjike, por edhe
dukuri té vecanta, gé lidhen vetém me antoniminé dhe llojet e saj né kété
sistem apo me néngrupe té caktuara brenda tij.

Qéllim tjetér kryesor i punimit ka gené g€ t’i méshohet edhe rrafshit
psiko-linguistik té procesit té té nxénit té leksikut, t& pasurisé antonimike té
gjuhés amtare, pér mundésité, rrugét, mjetet qé duhen shfrytézuar pér ta
zotéruar até, sepse si¢ thoté J. Thomai “né njé fjalor njégjuhésh “antonimet
shérbejné si mjet shpjegues plotésues, si né fjaloré t& ndryshém, ashtu edhe né
shkoll&, né mésimin e gjuhés etj., kur duam té japim miré kuptimet e fjaléve.

Nén drejtimin e udhé&hegésit shkencor, sé pari shestuam jo vetém
tematikén dhe problematikén e temés Rreth antonimisé foljore né fjalorét
shpjegues té gjuhés shqipe, por shestuam dhe metodikén e punés pér
realizimin e saj. Késhtu, fillimisht u morém me nxjerrjen e 1éndés leksikore
nga Fjalori antonimik i gjuhés shqipe, i hartuar nga M. Samara, si dhe nga
fjalorét shpjegues kombétaré Fjalor i gjuhés sé sotme shqgipe, 1980, nga
Fjalori i shqipes sé sotme, 1984 / 2002 dhe nga Fjalori i gjuhés shqipe, 2006.

Pér trajtimin shkencor té 1éndés ne kemi pérdorur metodén induktive, té
analizés sé périmtuar té 1éndés leksikografike, gé na ka cuar né nxjerrjen e
pérfundimeve té ndryshme e interesante. Ajo u gérshetua shumé shpesh me
rrugén deduktive, sepse shumé zgjidhje ne i kemi pasur té gatshme sidomos
pér trajtimet teorike, té klasifikimeve morfologjike e strukturore etj.

Gjithashtu, ne kemi pérdorur gjerésisht edhe metodén e analizés semike
dhe até komponenciale®, duke pérgasur shumé njési leksikore, semantike pér
té paré vegorité dhe dukurité antonimike.

Pér realizimin me sukses té punimit né nivel mikroteze, jemi mbéshtetur
né njé literaturé té pasur né disa gjuhé, por sidomos né shgipe dhe né
anglishte. Duke shfrytézuar rreth 60 vepra shkencore té plota, artikuj
shkencoré té autoréve mé né zé té semantikés leksikore, ne jemi mbéshtetur né

! Né analizat semantike gé béhen né ditét e sotme, pérdoren tri metoda kryesore:
metoda semike, metoda distribucionale dhe metoda komponenciale. Shih mé gjeré
J. Thomai, Prejardhja kuptimore né gjuhén shqipe, Tirang, 2009.

parime dhe né kritere shkencore studimi té njohura dhe té zbatuara me sukses
deri tani né trajtimet leksikore e semantike né Shqipéri dhe né boté.

1. Né punimin toné éshté béré objekt analizimi njé nga relacionet mé té
njohura e mé té studiuara: Relacioni leksikor antonimik, i cili éshté
marrédhénie horizontale zakonisht ndérmjet dy njésive leksikore, gé pérbérésit
mé té réndésishém (thelbésoré) kuptimoré i kané té kundért. Ashtu si dhe
relacioni leksiko-semantik i sinonimisé, relacioni leksiko-semantik i
antonimisé merret si lidhje semantike e pakushtézuar. Nése do ta paraqitim né
ményré algjebrike kété relacion, do té kishim X < Y, ekuacion ku shigjeta
dykahéshe na shpie tek antonimia e miréfillté. P.sh., afroj <=>largoj, hap <=>
mbyll etj.

Sot pranohet se antonimet, jané gjymtyré té njé grupi a vargu tematik
ose elemente té njé fushe semantike, por té lidhura nga karakteri i kundért i
kuptimeve té tyre. Si gjymtyré té kétij grupi tematik ato kané edhe njé bosht té
pérbashkét semantik, né skajet e té cilit géndrojné kuptimet e tyre; ato kané
cilésiné té géndrojné zakonisht afér njéra-tjetrés né togfjalésha e né fjali; ato
rrénjosen né ndérgjegjen e atij qé flet ose shkruan si ¢ifte fjalésh, té cilat mund
té zEvendésojné njéra-tjetrén né té njéjtin kontekst sintaksor. Nése ato nuk
pérdoren shpesh a rregullisht né ligjérim, prané njéra-tjetrés ose né té njéjtin
ndértim sintaksor, atéheré ato nuk pérbéjné njé cift antonimik me karakter té
miréfillté.

Né punim éshté paré né ményré té hollésishme se gjaté hartimit té njé
fjalori shpjegues né shqipe éshté mbajtur parasysh konceptimi shkencor gé e
sheh antoniminé leksikore si kundérvénie semantike dhe jo si kundérvénie
konceptuale, d.m.th., pér té pércaktuar se dy fjalé jané ose jo antonime kemi
marré parasysh gjithnjé kuptimin e kundért leksikor té fjalés, té analizuar né
pérbérésit (semat) antonimiké té tij. Me gjithé boshtin e pérbashkét semantik,
gé i lidh ai bashkon fjalét antonime me njéra-tjetrén nga piképamja e
kundérvénies, qofshin ato korelative (té tipit veré / dimér), prapéseprapé,
secilit prej pérbérésve kuptimoré té njé fjale i kundérvihet pérbérési tjetér
kuptimor.

2. Ne e pamé antoniminé né strukturén e Fjalorit t€ gjuhés shqipe,
2006, por kemi sjellé shembuj té shumté nga fjaloré té tjeré shpjegues a
tematiké. Franz Josef Hausmann e pérkufizon fjalorin si njé pérmbledhje té
njésive leksikore, té cilat japin informacione té caktuara pér pérdorues té
caktuar dhe gé paragiten pérmes njé mediumi té caktuar, duke u radhitur né
ményré té tillé gé pér secilin informacion, té jeté e mundshme njé gasje
praktike dhe e shpejté. Nga ky pércaktim nxjerrim tre pérbérés té réndésishém:
informacionin leksikor, mediumin e paraqitjes (qé lidhet me fjalorin si mjet)
dhe pérdoruesin e kétij informacioni @& nénkupton shfrytézuesin e
informacionit gé mbart fjalori. Nga lloji i mediumit té paragitjes, si mjet

pérdorimi e shfrytézimi fjalorét mund té jené té shtypur (Print Dictionaries)
ose elektroniké.

Fjalor i gjuhés shqipe, ka njé numér mé té madh fjalésh se fjalorét e
méparshém (ka me rreth 48. 000 fjalé dhe me rreth 5.000 njési frazeologjike),
por véllimi i tij fizik éshté zvogéluar népérmjet trajtimesh leksikografike té njé
fjalori té& vogél: sinteza mé té médha kuptimore gé ngjeshin strukturat
kuptimore té fjaléve, gérshetimi i tipit leksemor me até cerdhor né fjalé me
prejardhje té drejtpérdrejté fjaléformuese (mbiemrat dhe emérzimet e tyre,
mbiemrat me prapashtesén -shém dhe ndajfoljet me té njéjtén prapashtesé,
emrat e banoréve sipas vendit dhe mbiemrat gé dalin prej tyre, emértimet e
gjuhéve dhe ndajfoljet pérkatése, foljet dhe emrat foljoré e mbiemrat
prejpjesoré gé vijné prej tyre etj.).

3. Ky fjalor mbart vlerat mé té mira té fjaloréve t€ méparshém
shpjegues té shqipes, cka duket edhe te pasqyrimi i antonimisé. Edhe pse
numri i antonimeve foljore ésht¢é mé i vogél né numér sesa numri i
antonimeve né Fjalorin e gjuhés sé sotme shqipe, 1980, i pércaktuar nga
sidomos elementet cerdhore gé ai ka né makrostrukturén e tij, duhet té
pohojmé se duke Iéné ménjané cerdhet foljore, nga autorét jané béré pérpjekje
pér té shtuar numrin e antonimeve pér fjalé dhe kuptime qé fjalorét e
méparshém nuk i kané pasur. Ai né kété drejtim del mé sistemor dhe mé
funksionues, sidomos né paragitien e antonimeve si mjet ndihmés né
shpjegimet kuptimore té thukéta a me formula semantike (pérkundér
shpjegimeve perifrazuese té Fjalorit shpjegues té gjuhés shqipe, 1980). Derisa
né punimin toné ne jemi pérpjekur té interpretojmé dhe té analizojmé léndé
nga fjalorét shpjegues, kemi vérejtur se leksiku né fjalorét ku jemi mbéshtetur,
nuk éshté i njéjté né véllim dhe né struktura semantike. Ai éshté pasuruar né
rrjedhé té viteve. Leksiku éshté nénsistemi mé i hapur, mé i lévizshém i gjuhés
dhe si i tille, me dukuri e probleme mé té shumta, sepse ai pasqyron
drejtpérdrejt ndryshimet qé ndodhin né jetén shogérore, né fushén e prodhimit,
té teknikés, té shkencés, té kulturés etj. Kjo ka pasur reflektimet edhe né
pasqyrimin a antonimeve né fjalorin e fundit.

4. Edhe pse antonimia né Fjalorin e gjuhés shqgipe, 2006 del si njé
kategori gjuhésore, si “shprehje e marrédhénieve a e raporteve t€ kundérvénies
midis kuptimeve a “varianteve leksiko-semantike t& fjaléve” ose té
togfjaléshave té géndrueshém, ne nuk jemi ndalur me vetédije té€ antonimia
frazeologjike, jo se nuk ekziston si kundérvénie njésish, por ajo nuk éshté e
shenjuar me shkurtimin kund.

5. Né Fjalor ne kemi gjetur antonime té tipave té ndryshme, duke
mbajtur parasysh dhe klasifikimin e béré nga prof. M. Samara, antonime qé i
gjejmé, né té gjithé fjalorét shpjegues, por me numér dhe véllim té ndryshém,
sepse fjalorét jané té tipave té ndryshém, té véllimeve té ndryshme, té hartuar
né kohé té ndryshme dhe sipas parimeve jo té njéjta:

Antonime té para nga ana strukturore: Antonime me rrénjé té
ndryshme; Antonime me parashtesa (me parashtesa né njérén gjymtyré, me
parashtesa né té dyja gjymtyrét);

Antonime té pérbéra;

Antonime té para nga ana semantike: kundérvénia nga numri i
kuptimeve (Antonime né té gjitha kuptimet dhe né njé numér té kufizuar
kuptimesh); nga tipi i kuptimeve (Antonime né kuptimet themelore, né
kuptimet e prejardhur, né kuptimet e figurshme); nga shkalla e kundérvénies:
Antonime té miréfillta (komplementare, graduale, enantiosemike);

Antonime té para nga ana leksiko-gramatikore ku dallon antonime
folje, ndajfolje, emra, mbiemra, péremra, pjeséza, parafjalé, pasthirrma.

6. Folja né Fjalorin e 2006-s éshté dhéné né cerdhe, brenda sé cilés
pérfshihen folja veprore, folja vetvetore, emri prejfoljor i veprimit dhe
mbiemri prejpjesor, heré heré edhe ndajfolja me origjiné pjesoren. Kjo éshté
cerdhja kryesore né Fjalor dhe zgjidhja leksikografike ka béré gé té mungojné
antonimet te folja vetvetore (kur ajo nuk ka zhvillime té reja semantike e
krahasuar me semantemat e foljes veprore), t¢ mungojné antonimet te emrat
prejfoljoré té veprimit dhe te mbiemrat prejpjesoré (kur kemi rast, edhe te
ndajfolja, si tek folja hap), duke u dhéné vetém te folja titull.

Numri mé i vogél i antonimeve u vérejt menjéheré, kur u krahasua njé
cerdhe foljore nga ky fjalor me grupin e njésive pérkatése né Fjalorin e 1980-
s. Késhtu te cerdhja hap, hapem, hapje, i hapur dhe hapur raporti éshté
shumé i shpérpjesétuar: 18 antonime te FGjSSh me 4 antonime te Fjalori i
2006-s). Madje ky raport mund té thellohej akoma, né qofté se hartuesit e
Fjalorit t& 1980-s té Kishin shtuar shumé lehté antonime né té gjitha kuptimet.
P.sh., kuptimi i 20-t, qé éshté i fundit duhet té kishte antonimin mbyll, z&: U
hap (mbyll, u zu) koha (qgielli).

7. Spektri i antonimeve né Fjalorin e gjuhés shqgipe, 2006, pérfshin té
gjithé klasén e foljeve, gé nga foljet me burim vendés (pra gé jané té shqipes
ose té trashéguara nga shqipja prej nénés sé saj ilirishtes jugore) e deri tek ato
té huazuara, nga foljet e parme e deri tek ato jo t&€ parme. Ne kemi dhén
shembuj té shumté gé e ilustrojné kété dukuri. Por duhet té& themi se numri i
antonimeve né Fjalor, prapéseprapé éshté shumé i vogél. Madje ka folje qé
nuk kané asnjé antonim né strukturén e tyre né Fjalor, edhe pse nga ana
konceptore kundérvénia ekziston, madje foljet jané né antonimi té miréfillté,
diku tjetér numri éshté shumé i reduktuar. Késhtu folja dal, nuk ka asnjé
antonim as veté foljen hyj; kurse folja hyj ka vetém né kuptimin e paré
antonimin dal.

Né Fjalor gjejmé edhe folje antonime gé jané me burim té huaj. Por né
vepér kjo marrédhénie nuk shenjohet me kund. te kéto folje, por tek
barazvleréset e tyre né shqipe, duke ndihmuar késhtu edhe né ngulitjen e
normés leksikore: (asimiloj / pérvetoj, disimiloj / shpérvetoj).

8. Antonimia ndeshet te foljet njékuptiméshe dhe te foljet
shumékuptiméshe (dukuria e poliantonimisé). Foljet né gjuhén shqgipe jané
njékuptiméshe pér arsye t€ ndryshme: jané folje té reja (t€ sapokrijuara),
sidomos kur jané folje té€ formuara me pérbérje, kur jané huazime, kur jané
folje té formuara nga emra té shterminologjizuar, kur jané me pérdorim té
ngushté né té folme a dialekte, né njé ligjérim a stil té caktuar etj.

Pasqyrimi i antonimeve té ndryshme né strukturén kuptimore té njé
foljeje shumékuptiméshe, njihet ndryshe si dukuria e poliantonimisé
leksikografike. Kjo do té thoté se né analizimin dhe interpretimin e
antonimeve né kuptime té ndryshme né njé fjalé té tillé ne do té nisemi nga
gjendja konkrete e tyre, sepse ndodh, si¢ kemi kémbéngulur disa herg, se jo té
gjitha mundésité kundérvénése té kuptimeve a té fjaléve jané shogéruar me
antonime.

9. Antonimia te njé folje shumékuptiméshe mund té jeté njédrejtiméshe,
kur kuptimet e ndryshme té njé foljeje hyjné né antonimi me kuptime té
ndryshme vetém té njé foljeje tjetér, foljet lidh dhe zgjidh; mund té jeté gati
njédrejtiméshe, kur kuptimet e ndryshme té njé foljeje hyjné né antonimi me
kuptime mé té shumta té njé foljeje dhe né njé kuptim té njé foljeje tjetér: fut
(fus) nxjerr, heq; mund té jeté dhe shumédrejtiméshe, kur kuptimet e
ndryshme té njé foljeje hyjné né antonimi me kuptime té€ ndryshme té disa
foljeve: heq dhe vé, ngul, fut etj.

10. Struktura kuptimore e fjaléve pérfshin disa tipa kuptimesh, me
zhvillime paralele, té¢ dallueshme sipas kriteresh t€ garta. Prandaj mund té
flitet edhe pér tipologji semantike, tipologji kuptimesh. Kriteri themelor pér
dallimin e kuptimeve pércaktohet nga lidhja e tyre me realien, nga natyra e
realies (rrjedhimisht nga ményra si e perceptojmé até) dhe nga vendi qé zé ¢do
kuptim né strukturén kuptimore té fjalés. Duke u nisur nga pjesé té veganta té
kétij kriteri té pérgjithshém, mund té dallojmé disa tipa antonimish gé lidhen
me tipat e kuptimeve leksikore: né kuptimet e para, kryesore, té miréfillta té
foljeve; né kuptimet e prejardhura, jo té para; né kuptimet e drejtpérdrejta; né
kuptimet konkrete; né kuptimet abstrakte; né kuptimet e pérgjithshme; né
kuptimet terminologjike; né kuptimet e gjalla; né kuptimet e vjetruara si dhe
né kuptimet dialektore, krahinore, né ligjérimin e thjeshté, né ligjérimin
bisedor etj.

11. Antonimia leksikore éshté e lidhur pazgjidhshmérisht me formimin
e foljeve né gjuhén shqgipe. Kjo nénkupton jo vetém procesin e mbartjes sé
semave motivuese gjaté fjaléformimit (kjo duket kur krahasohet semantema e
foljes derivuese dhe struktura kuptimore e njésisé sé derivuar dhe nxirren
tiparet dalluese ndérmijet tyre), por edhe mbartjen e antonimeve. Analiza rroku
dy kahe: antoniminé né linjén derivues -i derivuar, kur folja éshté njési e
derivuar, e motivuar, e sapoformuar dhe e markuar me antonime, si dhe
formimet né linjén derivues - i derivuar, kur folja éshté derivuese, motivuese,

temé fjaléformuese dhe shérben si bazé e mbartjes, e transfertés sé antonimeve
te njésia e krijuar rishtazi.

Linja e paré te Fjalori i gjuhés shqipe, 2006, mund té ndiget e ploté,
ashtu si edhe tek fjalorét e tjeré shpjegues. Mjafton té shihet cifti larg-largoj
pér té paré mbartjen e semave motivuese gati né ményré horizontale nga
ndajfolja te folja dhe krahas tyre edhe dukuriné e antonimisé leksikore.

Kurse ndjekja e linjés sé dyté folje (njési derivuese) - njési e derivuar
éshté e ndérlikuar, sepse Fjalori i gjuhés shqipe, 2006, éshté me elemente
cerdhore. Foljet dhe njésité gé lidhen drejtpérdrejt me té (foljet né vetvetore,
emrat e veprimit dhe mbiemrat prejpjesoré) jané futur né njé zé leksikografik.
Kjo zgjidhje éshté ndjekur edhe nga zgjidhja tjetér: gé antonimet té jepen
vetém te folja, kurse antonimet te njésité e tjera brenda ¢erdhes merren si té
nénkuptuara. Ky ka gené edhe njéri nga shkaget gé numri i antonimeve né
kété fjalor ka réné ndjeshém, edhe pse ata jané té nénkuptuar, sepse krahas
mbartjes sé semave, mbarten edhe antonimet.

